
Berrogei jarduera  inguru burutu ahalko dira Nafarroako unibertsitateen Udako Ikastaroen 8. edizioan  

Asteartea, 2008ko ekainak 10.  Nafarroako Unibertsitateen Udako Ikastaroen 8. edizioak 39 prestakuntza-jarduera izango ditu. Jarduera horietan jorratuko diren gaiak askotarikoak izango dira, esaterako, arte garaikidea, Urrezko Mendeko prosa, aldaketa klimatikoa, barrea eta umorea, edota astronomia. 

Egitaraua gaur goizean aurkeztu da, prentsaurreko bidez. Bertan izan dira: Hezkuntza kontseilari Carlos Pérez Nievas López de Goicoechea jauna; Iruñako alkate Yolanda Barcina Angulo andrea; Nafarroako Unibertsitate Publikoko Gizarte Proiekzioko errektoreorde Camino Oslé andrea; Nafarroako Unibertsitateko Ikasle eta Unibertsitate-hedapeneko errektoreorde  María Iraburu andrea; Iruñako EHUNeko zuzendari José Luis Martín Nogales jauna eta Tuterako EHUNeko zuzendari Luis Fernández jauna.  

Ikastaro horiek osatzen dute Foru Komunitateko unibertsitate-hedapeneko jarduera nagusia. Uda sasoian kasketa-egitarau erakargarria, zehatza eta gaur egunekoa eskaintzea da jarduera horien helburua, unibertsitatea Nafarroako gizarteari hurbiltzeko asmoarekin.  Jarduera guztiak ekainaren 25 eta irailaren 30 artean gauzatuko dira.  


Ekimen horren hiru prestakuntza-ekintza mota barne hartzen ditu:  Ikastaroak, jardunaldiak eta konferentziak.  39 jarduera eskainiko dira guztira, hau da, 450 ikastordu baino gehiago, 21 jardunalditan banatuta.  


Ikastaroak Nafarroako Gobernuak sustatu eta koordinatu ditu, Hezkuntza Departamentuaren bitartez. Horretarako, lankidetza-hitzarmenak sinatu dira Iruña eta Tuterako unibertsitate-zentroekin.   Horrez gain, jarduera zehatz batzuk gauzatzeko, bestelako erakunde batzuen laguntza ere jaso da, esaterako, Administrazio Publikoko Nafarroako Institutua, Nafarroako Ikasketa Historikoen Elkartea, ESIC, Ikasketa Txinatarren Nafarroako Sarea, eta Nafarroako Ondare eta Artearen Katedra. 

Ikastaroen gaiak 


Ikastaroak irailean izango dira oro har. Ia gehienak iruñan egingo diren arren, horietako sei Nafarroako beste udalerri batzuetan burutuko dira:  Tuteran (4), Fiteron eta Milagron.  


Ikastaroei ekainaren 25ean emango zaie hasiera, Nafarroako Unibertsitate Publikoko Jorge Oteiza Katedrako zuzendari Francisco Calvo Serraller jaunaren eskutik. Lehenengo ikasgai horren izen burua honakoa izango da: “Arte garaikidea: perfekzio ezaren handitasuna.”  Amaiera-ekitaldi gisa, kontzertu bat eskainiko du Divine Gospel Reunion taldeak, Iruñako Gayarren Antzokian, irailaren 30ean.  


Arestian aipatu bezala, ekintza horien bidez gai ugari jorratuko dira.  Horrela, bada, honako gai hauen inguruan jardungo da, besteak beste: modak artean, zinemak edota lurringintzan duen eragina; Urrezko Mendeko prosa, herri indigenen eskubide eta gatazkak; zine europarra, Israelgo historia, olerkarientzako fisika eta matematikak, mito eta kondairen inguruko konferentzia-ziklo bat (mitologia klasikoa, kondairetako aktoreak, euskal mitologia, hiriak eta kondairak), Tuterako ondarea Erdi Arotik hona, Nafarroako enpresaren internazionalizazioa, farmaziaren etorkizuna, dokumentu eta artxiboen kudeaketa, edota txinatar zinearen historia eta joera berritzaileak.  


Hona hemen beste gai batzuk:  figurazioaren maisuak, antena-teknologien etorkizuna komunikazio-sistemetan, ikasi zoriontsu izaten, barrea eta umorea, astronomiaren hastapenak, berrikuntza bizi-kalitatearen elementu gisa, softwareak ETEetan; XXI. Mendeko gako, gatazka eta erronkei buruzko konferentzia-ziklo bat (gatazka erlijiotsuak, ingurune mediatikoa, familia-egitura berriak, aldaketa klimatikoa).  


Honako beste jarduera hauek ere antolatu dira: ETEetako kudeaketa-kontrola, marketing kulturala, talentuaren kudeaketa eta karrera-egitasmoak, Pablo Sarasateren mundua, nekazaritza eta elikadura marketinga:  packaging berritzailea, nola egin aurre hautaketa-prozesu bati, energia berriztagarrien egungo egoera eta ikuspegia, eta Independentzia Gerraren berrehungarren urteurrena.   


Programa orokorra jasotzen duten 2.500 foileto editatu, eta unibertsitateetan nahiz Hezkuntza departamentuaren egoitzan banatuko dira.  Horrez gain, informazioa internet bidez ere kontsulta daiteke:  www.pnte.cfnavarra.es/cursosdeverano2008
Finantzazioa 
Hezkuntza Departamentuak guztira 212.000 euro bideratuko ditu ikastaroak finantzatzeko.  Zenbateko horretatik, 153.000 euro programatutako ikastaroak burutzeko izango dira; gainerako 59.000 euroak bestelako zereginetan inbertituko dira: lokalen alokairua, azpiegiturak, laguntzarako langileak, hedapena, dokumentazioa, irekiera nahiz amaiera ekitaldien antolaketa, etab.  

Unibertsitateetara bideraturiko zenbatekoari dagokionez, 60.000 euro Nafarroako Unibertsitate Publikora bideratu dira (zenbateko horri Iruñako Udalak eginiko 60.000 euroko ekarpena gehitu behar zaio); 25.000 Tuterako UNEDera, eta 24.000, berriz, Iruñako UNEDera. 
(






( Nota: en la sección de "Noticias" de www.navarra.es se ofrece una imagen relacionada con esta nota de prensa.

